
Izvjestaj o radu Centra za balkanoloska ispitivanja ANUBiH
u 2010. godini

Centar za Balkanoloska ispitivanja i u ovoj godini je radio u veoma otezanim finansijskim i kadrovskim
uslovima. Samo zahvaljujudi izvanrednom angazmanu jedinog stalno zaposlenog saradnika (Melisa Fori¢) i vo-
lonterskom radu nasih spoljnih saradnika i ovog puta smo uspjeli privesti kraju ve¢inu zacrtanih zadataka. Pocet-
kom godine §tampan je Godisnjak XXXVIII/36 za 2009. godinu, u ¢emu je odluc¢ujuéi doprinos bila finansijska
dotacija Fondacije za izdavastvo/nakladni$tvo u Sarajevu, koja djeluje u sklopu Federalnog ministarstva kulture i
sporta, te podrska Njemackog arheologkog instituta, odjel u Frankfurtu (RGK) i Ureda Austrijske kooperacije za
nauku, obrazovanje i kulturu u Sarajevu. Godi$njak je upucen u redovnu razmjenu na preko 130 adresa u zemlji i
inostranstvu, te je tako nastavljen kontinuitet informisanja domace i medunarodne javnosti o nau¢nim aktivno-
stima u nasoj zemlji.

Redovna godisnja sjednica Centra za balkanolo$ka ispitivanja odrzana je 25. 2. 2010. godine. Zbog nedo-
statka finansijskih sredstava sastanku ni ovoga puta nisu mogli prisustvovati ¢lanovi Centra izvan Sarajeva, §to u
mnogome umanjuje obim iskori$tenosti nauénog potencijala nase institucije. Na sastanku je razmatran izvjestaj
za 2009. i plan aktivnosti za 2010. godinu, te izvrSen izbor novih ¢lanova. Pri tome su ¢lanovi Centra za balkano-
loska ispitivanja ANUBIH koji Zive izvan BiH svoje stavove o prijedlozima za novo ¢lanstvo izrazili putem e-maila
i faxa. Svi prijedlozi su jednoglasno prihvacéeni. U ¢lanstvo Centra izabrani su:

— prof. dr. Vesna Girardi Jurki¢, profesor Filozofskog fakulteta SveuciliSta u Rijeci i Zagrebu, Voditelj me-
dunarodnog istrazivackog centra u Puli;

- prof. dr. Friedrich Liith, direktor Rimsko-Germanske komisije Njemackog arheoloskog instituta u Frank-
furtu i predsjednik Evropske asocijacije arheologa;

— prof. dr. Johannes Miiller, redovni profesor praistorijske arheologije i direktor Instituta za praistoriju i
ranu istoriju na Christian- Albrechts Univerzitetu u Kielu.

Izbor novih ¢lanova Centra potvrden je na sjednici Predsjednistva ANUBIH 19. aprila 2010. Centar sada
broji osamnaest ¢lanova, te je u planu prosirenje sa jos dva. Kako je djelokrug Centra prosiren i na modernija
historijska razdoblja, u narednom periodu ¢e se raditi na angazovanju ¢lana iz te nau¢ne oblasti, kao i ¢lana iz
oblasti etnologije, uz naglasak da e se i¢i na angazman ljudi koji su iz Sarajeva i iz Bosne i Hercegovine zbog bolje
operativnosti u radu Centra.

U okviru svoje redovne djelatnosti Centar se u 2010. godini fokusirao na realizaciju sljedec¢ih projekata:

1. Dalji rad na stvaranju uslova za zastitna arheoloska istrazivanja na trasi autoputa Koridor Vc kroz BiH;

2. Priprema medunarodne nau¢ne konferencije ,,Kroz Hercegovinu tragom kultura stare Evrope®;

3. Digitalizacija kartoteke ,,Grobovi prastanovnika sjeverozapadnog Balkana®;

4. Izdavacka djelatnost.

1. Kao i prethodnih godina, tako je i u 2010. godini na$ Centar ostvario intenzivne kontakte sa nadleznim
drzavnim organima i institucijama u cilju stvaranja uslova za blagovremenu i cjelovitu zastitu spomenika kultu-
re na planiranoj trasi autoputa Koridor Vc kroz BiH. Ve¢ u periodu 2007-2009. sadinjena je odgovarajuca baza
podataka o ugrozenim spomenicima i lokalitetima (uporedi Godi$njak 2009, 245-250), a po¢etkom 2010. godine
odrzano je nekoliko konsultacionih sastanaka sa odgovaraju¢im institucijama. Cilj je bio pospjesivanje saradnje
na ovom projektu, odnosno pravovremeno uklju¢ivanje arheoloskih institucija u radni i finansijski plan izgradnje
autoputa. Takode je trazeno hitno rjeSavanje zahtjeva koji je 7. 10. 2009. godine bio upucen Federalnom ministar-
stvu kulture i sporta i Vladi Federacije Bosne i Hercegovine, u kojem se na osnovu relevantnih stru¢nih kriterija

insistiralo da Zemaljski muzej BiH, Centar za balkanologka ispitivanja ANUBiH i Zavod za zastitu spomenika
FBiH budu imenovani kao nosioci i koordinatori obimnog projekta zastitnih radova. Odluka Federalne vlade do-
nesena je tek 24. 3. 2010. i u njoj su Zemaljski Muzej i Akademija nauka i umjetnosti BiH zaobideni, a za nosioca
posla imenovan je Zavod za zastitu spomenika FBiH, mada u tom momentu ova institucija nije imala ni jednog
arheologa u svom sastavu.

Zavod, kao nosilac posla, nije prihvatio prethodno razradenu metodologiju rada, niti je pokazao interes
za ve¢ pripremljeni elaborat u kome je na trasi autoputa locirano 215 spomenika koje je prema toj metodologiji
trebalo u odgovarajucoj mjeri arheoloski obraditi i dokumentovati. Iz tih razloga je izostala dalja saradnja Centra
za balkanoloska ispitivanja ANUBiH i Zavoda za zastitu spomenika FBiH u okviru ovog projekta.

2. Medunarodni nau¢ni skup ,,Kroz Hercegovinu tragom kultura stare Evrope“ koncipiran je u Centru za
balkanoloska ispitivanja ANUBiH u cilju prezentacije relevantnih saznanja o bogatoj kulturnoj bastini Hercegovi-
ne koja seze od paleolita do novog vijeka, a trebalo bi da se odrzi u jesen 2011. godine u Po¢itelju, Stocu, Mostaru,
ili Trebinju. Planirano je okupljanje vode¢ih nau¢nika iz oblasti arheologije, anti¢ke historije, historije umjetnosti,
etnologije i historije koji bi obradili i prezentirali ciljno odabrane teme, i trebalo bi da oznaci pozitivnu prekret-
nicu u nacinu tretiranja kulturnoistorijskih spomenika u ovom dijelu Evrope. Uz to bi tim skupom bilo inicirano
stvaranje internacionalnog nau¢nog programa koji bi omogucio koordinirano istrazivanje, zastitu, rekonstrukciju
i prezentaciju kulturno-istorijske bastine Hercegovine i njenu kulturolosku i turisticku valorizaciju. Rezultati kon-
ferencije bili bi publicirani u Zborniku u okviru Posebnih izdanja ANUBiH, odnosno Centra za balkanoloska ispi-
tivanja. Aplikacije za finansiranje ovog skupa upucene su na konkurse za UNESCO participacijske programe, Mi-
nistarstvu civilnih poslova te Federalnom ministarstvu obrazovanja, ali podneseni prijedlozi nisu dobili trazenu
podrsku. S obzirom na veliki znacaj koji bi odrzavanje ovakvog skupa imalo za nasu kulturu i nauku, planirano je
da se pocetkom 2011. godine preduzmu jo$ $ire i intenzivnije aktivnosti radi pribavljanja neophodnih sredstava.

3. Rad na formiranju kartoteke ,,Grobovi prastanovnika zapadnog Balkana“ otpocet je jos od 80-tih godina
proslog stolje¢a u Centru za balkanoloska ispitivanja ANUBiH. U tom okviru je ve¢ pripremljena baza podataka
koju ¢ine tekstualni i slikovni podaci za ukupno 2130 grobnih cjelina sa zapadnog srednjeg Balkana. U njoj su
sistematski skupljeni i obradeni podaci iz grobova istrazenih do 1992. godine. Te podatke bi trebalo digitalizirati
i uciniti pristupa¢nim domacoj i stranoj nauc¢noj javnosti. Cilj ovog projekta je stvaranje informacionog centra
u kome bi bili deponovani podaci o brojnim, do sada mahom nepristupa¢nim grobnim cjelinama koje su lezale
u depoima muzeja. Ovaj projekat ima neobi¢no veliki znacaj, jer bi time $iroki potencijal arheoloskog materijala
iz grobova sa zapadnobalkanskog prostora bio u potpunosti otvoren za brojne zainteresovane korisnike, a na$
Centar i Bosna i Hercegovina bi se plasirali u sam vrh moderne prezentacije nau¢nih izvora. Centar je pripremio
aplikacione zahtjeve i uputio ih na konkurse Ministarstva civilnih poslova i Federalnog ministarstva obrazovanja
i nauke. Oba prijedloga su prihvacena i prikupljena su sredstva u ukupnom iznosu od 9000 KM, sa kojima se
planira kreiranje baze podataka, dizajn baze podataka, dizajni i razvoj aplikacije za unos podataka u bazu, unos
podataka u bazu, dizajn i razvoj aplikacije za pregled podataka iz baze. Izvedba projekta zahtijeva obiman anga-
zman koji ¢e trajati do polovine 2011. godine.

4. Teziste rada na izdavackoj djelatnosti u drugoj polovini godine bilo je na pripremama za novi broj Go-
di$njaka. Aktuelni Godi$njak broj: XXXIX/37 za 2010. godinu sastoji se iz ukupno 14 radova, 2 prikaza, hronike
Centra i teksta in memoriama, a u njemu su ucestvovali autori iz Australije, Bosne i Hercegovine, Hrvatske, SR
Njemacke i Srbije. Sadrzaj aktuelnog Godisnjaka najbolje odrazava nastojanja Centra u prosirivanju svog djelo-
kruga rada, pored arheologije, starije historije, etnologije i filologije, i na noviju historijsku problematiku. Radovi
su na vrijeme pristigli u redakciju, zavr$ena je njihova redakcijska obrada, trenutno se nalaze u procesu digitalno-
tehnicke pripreme za Stampu, tako da se izdanje ovog broja o¢ekuje u januaru 2011. godine. Casopis su finansijski
pomogli Rimsko-germanska komisija Njemackog arheoloskog instituta iz Frankfurta na Majni i Fondacija za
izdavastvo u Sarajevu. Od ovog broja ¢asopis ¢e biti Stampan u formatu A4, s obzirom na to da ovaj format bo-
lje podrzava radove iz oblasti arheologije i brojne ilustrativne priloge koji ¢ine integralni dio ove vrste nau¢nih
radova. Prijedlog za promjenu formata casopisa iz B5 na A4 format usvojen je na sjednici Centra u februaru, a
potvrden od strane Odbora za izdavacku djelatnost ANUBiH.

I tokom ove, kao i prethodnih godina, Centar je intenzivno radio na nastojanjima da pribavi sredstva
potrebna za publiciranje monografije ,, Anticki sepulkralni spomenici sa prostora Bosne i Hercegovine® dr. Veljka
Pagkvalina koja je ve¢ u potpunosti pripremljena i spremna za objavljivanje u okviru izdanja Centra za balkano-
logka ispitivanja ANUBiH. Upucene su aplikacije Fondaciji za izdavastvo, Ministarstvu kulture i sporta Kantona
Sarajevo, Upravi grada Sarajeva, Opstini Stari Grad Sarajevo i Uredu Matice Hrvatske u Sarajevu. Osigurana je
pomo¢ samo Ureda Matice Hrvatske u Sarajevu, u vidu digitalno-tehnicke pripreme za $tampu i finansijske po-
modi u iznosu od 2000 KM za §tampanje. Ured Matice Hrvatske u Sarajevu bio bi suizdavac¢ ovog djela. Materijal
je trenutno u finalnoj fazi lektorisanja i trebao bi se poc¢etkom januara 2011. uputiti na prelom. Osiguravanje ne-

dostajucih sredstava za Stampanje i izdavanje ove monografije ostaje jedan od glavnih zadataka Centra u narednoj
2011. godini.

U saradnji sa Odsjekom za historiju Filozofskog fakulteta u Sarajevu, u Centru je prireden i upucen prijed-
log projekta Diplomaticki zbornik Bosne i Hercegovine na konkurs Federalnog ministarstva obrazovanja i nauke.
Navedeni projekat, koji za cilj ima objavljivanje diplomatickog zbornika srednjovjekovnih bosanskih dokumenata
¢irilske provenijencije, nije dobio trazenu potporu.

Pocetkom ove godine Centar je od porodice akademika Alojza Benca dobio rukopis knjige pod nazivom
»Religijske predstave prastanovnika jugoslovenskih zemalja“. Kako se radi o veoma kvalitetnom djelu, planirano
je njegovo izdavanje u narednom periodu. Tekst je u toku ove godine digitalizirala i obradila saradnica M. Fori¢,
u 2011. planira se pristupiti postupku njegovog recenziranja i pribavljanja finansijskih sredstava za njegovo objav-
ljivanje u okviru izdanja Centra.

Na inicijativu ¢lana Centra dr. Adnana Busuladzi¢a, u toku su pripreme za digitaliziranje starih brojeva
Godisnjaka (brojevi 1-30) u Zemaljskom muzeju Bosne i Hercegovine koji posjeduje proto¢ni skener. Kako je
digitaliziranje svih izdanja Glasnika Zemaljskog muzeja uspjesno zavr$eno, ponudeno je da kolege iz Zemaljskog
muzeja izvrde digitalizaciju 30 starijih brojeva GodiSnjaka, a da Centar obezbijedi kopije ¢asopisa i njihovo rasko-
ricavanje.

Prof. dr. Blagoje Govedarica, ¢lan ANUBIH i urednik Godi$njaka CBI ANUBiH je tokom 2010. godine
bio nosilac veceg dijela aktivnosti Centra, kako onih koji se ti¢u nau¢no-istrazivackih projekata, tako i pripreme
¢asopisa. Zahvaljujuci njegovom angazmanu obezbijedena je finansijska dotacija od strane Rimsko-Germanske
komisije Njemackog arheoloskog instututa. Saradnica Centra Melisa Fori¢ je, osim svojih redovnih obaveza u
Centru i redakciji Godi$njaka, u 2010. godini istovremeno obnasala povjerenu duznost tehnickog sekretara Odje-
ljenja prirodnih i matematic¢kih nauka ANUBIH, kao i Odbora za istorijske nauke ANUBIiH, $to se djelomi¢no
negativno odrazilo i na poslove u okviru Centra. I pored toga, ona je ucestvovala na arheoloskim istrazivanjima
na lokalitetu Turska kosa kod Topuskog, Republika Hrvatska, te je u okviru studijskog istrazivanja boravila na
institutu Rimsko-Germanske komisije Njemackog arheoloskog instituta u Frankfurtu na Majni, SR Njemacka, u
periodu od 19. aprila do 14. maja 2010. godine kao njihov stipendista.

Melisa Fori¢

